
Unión del Pueblo Navarro (UPN) talde parlamentarioko Alberto Catalán Higueras jaunak 9-17/PES/-00179 idatzizko galdera egin du. Hona Nafarroako Gobernuko Hezkuntzako kontseilariaren informazioa:
Gaur egun, Azagrak eskola-erabilerarako erabiltzen diren bi eraikin dauzka, 3 eta 16 urte arteko ikasleentzat.
· Alde batetik, Francisco Arbeloa IPa hartzen duen eraikina haur hezkuntzako bigarren ziklorako erabiltzen dena eta 3 eta 6 urte arteko mailetako ikasleak hartzen dituena.
· Bestetik, Francisco Arbeloa IParen zati bat eta Reino de Navarra DBHIa hartzen duen eraikina, lehen mailatik hasi eta DBHko laugarrenera arteko mailetako ikasleentzat.
Azagrako Udalak eta herri horretako bi ikastetxeetako zuzendaritzak harremanetan jarri dira Hezkuntza Departamentuarekin bigarren hezkuntza osoa hartuko duen eraikin berri bat eskatzeko, zeina herri horretako 2. poligonoko 564, 565, 1563, 1564 eta 1565 lurzatietan egonen bailitzateke. Horrela, lehen eta bigarren hezkuntzako egungo ikastetxeak haur hezkuntzako bigarren zikloaren eta lehen hezkuntzaren etapak hartuko lituzke, eta hutsik geratuko litzateke gaur egun haur hezkuntzako bigarren zikloa harten duen eraikina.
Gaur egun Francisco Arbeloa IPa eta Reino de Navarra DBHIa hartzen dituzten eraikinek otsailaren 12ko 132/2010 Errege Dekretuak araututako gutxieneko espazioak dauzkate Azagrako ikasle guztiak eskolatzeko. Errege dekretu horrek haur hezkuntzako bigarren zikloko, lehen hezkuntzako eta bigarren hezkuntzako irakaskuntzak ematen dituzten ikastetxeen gutxieneko baldintzak ezartzen ditu.
Datorren ikasturterako, ez da aurreikusi talde gehiago egotea bi ikastetxeetako bakarrean ere. 
Horrenbestez, Hezkuntza Departamentuak ez du aurreikusi, epe laburrean, Azagran ikastetxe berri bat eraikitzea egungo eraikinetako erabilerak berrantolatzeari begira.

